
MŁÓDNY RĚKA

a)	 wunošny,	płódny
b)	 modisce	zdrasćeny
c)	 čerstwy	(kaž	w	młodosći)

Prawa	je	wotmołwa	c.
Młódny prajimy wo někim abo něčim, štož je žiwe a čiłe. To móža być rostliny – 
woblubowana słowna kombinacija je młódna trawa. Młódna trawa je čerstwa, runje hakle 
narostła. Tola tež čłowjek móže młódny być, wosebje, hdyž je hižo starši abo stary, ale tola 
hišće młody a čerstwy wupada abo skutkuje. Njeje to rjany kompliment?

Takle móžeš tež prajić:
• 	młody,	młoduški,	čerstwy,	čiły

Přikłady z rěčneho korpusa: 
Bě	dźě	hewak	rjany,	młódny	kadlička!	Štóž	to	njecha	wěrić,	pohladaj	jemu	jeno	 
do	wočow:	pod	błyšćatym	čołom	swěćitej	so	rjanej	wjesołej	wóčce;	z	palencom	
módročerwjenej	ličce	stej	kaž	jabłučce,	…	(Tři	lěta	w	Ruskej.	Budyšin	1966)
Z	městnami	rosćechu	tam	z	přiwěteho	symjenja	zeschadźane	brězyčki,	kupički	šěreho	
wukćěteho	wrjosa	a	zelene	prućiki	młódneho	hozowca.	(Jakub	Lorenc-Zalěski,	Serbscy	
rjekowje.	Berlin	1957)
Zaječk	běše	před	wječorom	z	lěsa	na	łuku	přiskakał,	bě	wot	młódneje	trawy	chłóšćił,	
so	na	wonjatym	dźećelu	wjeselił	a	ze	šěrokich	łopjenow	wokřewjacu	rosu	lizał.	 
(K.	B.	Šěca,	Čłowjek	w	přirodźe.	Budyšin	1959)


